
KIROL BATZORDEA. 
 
Akta zenbakia: 6-2019 
Eguna: 2019-7-18 
Hasierako ordua: 20:00 
Amaiera ordua:20:10 
  
 
PARTE HARTU DUTENAK: 
 
Zinegotziak: 
Iraitz Lazkano 
Ibai Etxaniz 
Ibai Larrañaga 
Josu Leturia 
 
Herritarrak: 
Mikel Elkoro 
Eleder Lozano 
Alicia Garcia 
Nerea Villa 
Janire Lazkano 
 
Idazkaria: 
Eider Etxaniz 
 
 
GAI ZERRENDA: 
 

1. Aurreko akta onartzea. 
2. Hartutako konpromisoak. 
3. Eskaera ezberdinak. 
4. Norberak dakarrena.  

 
 
 

1. Aurreko akta onartzea. 
Maiatzaren 16ko batzorde bilerako akta aho batez onartu zen ekainaren 
13ko ez-ohiko udalbatzarrean. 

 
 
2. Hartutako konpromisoak. 

- Frontoiko lurreko koskak konponduta daude jada eta goiko argi zuriak 
ere bai. 

- Frontenis txapelketako balorazioa: 
Antolatzaileak pozik daude txapelketak izan duen erantzunaz; oso 
gustura aritu dira.   Datorren urtean, txapelketa neguan (otsail inguruan) 
egitea proposatu dute antolatzaileek.  Izena emango duten bikoteen 
arabera erabakiko da bi edo hiru asteburutan egin.  Sari banaketa eta 
luncha egin dituzte. 
 

- S. 2019-187:  Gipuzkoako Mendizale Federazioko senderismo 
batzordeak jakinarazi du, Gipuzkoako zidor homologatu guztiak 
gainbegiratuko direla 4 urtean behin, eta Debagoineko bidezidor 
homologatuen gainbegiratze txostenak egiteko asmoa dutela hurrengo 
hilabeteetan.  

 
Elgetako udalaren  SL-Gi 39 eta PR-Gi 95 bidezidorrak gainbegiratuko 
dituzte.  Gainbegiratze txostenena ager daitezkeen gabeziak 
konpontzea udalari dagokiola gogorarazten dute idatzian, eta txosten 
hori egiteak duen koste ekonomikoaren kargu ere udala egin beharko 
dela, udaletxeak sinaturiko mantentze konpromisoan jasota dagoenez.  
 
Gainbegiratze txostenaren kostua: 572,50€koa da (BEZik gabe). 
 
Ze bide diren eta ze egoeratan dauden begiratuko da.  Baloratu egingo 
da mantentzea nahi den edo ez.  Onartu ezean, deskatalogatu egingo 
lituzkete.    
 
Urdin Elorzak ez du oraindik erantzun. 
 
 

3. Eskaera ezberdinak.  
- S. 2019-422: ekainaren 19an Marta Torresek,  Intxortako Ahuntzak Trail 

talderen izenean, Elgetan trail talde bat sortu nahi dutela azaldu du, eta 
bilerak egiteko eta helbide sozial bat izateko Kultur Etxeko edo udalaren 
beste edozein lokal erabiltzeko eskaera aurkeztu du.  
 
Kantsatze Mendi taldeak, Kultur Etxean erabilgarri duen lokala 
partekatzeko ez duenez inongo arazorik,  Intxortako Ahuntzak Trail 
Taldeari, udalak Kantsatzeke Mendi Taldeari lagatako Kultur Etxeko 
lokala partekatzen uztea azaltzen duen alkate erabakia hartu zen 
uztailaren 15ean. 
 
Kultur Etxeko ate nagusiko eta lokaleko giltzak jaso dituela adierazten 
duen dokumentua sinatu du Intxortako Ahuntzak trail taldeko kide den 
Marta Torresek. 
 
Intxortako Ahuntzak trail taldekideek, irailaren 21ean, Intxortako 
igoerarekin batera taldearen aurkezpena egitea nahi dute, taldeko 

materiala salgai jarri eta bazkide izen-ematea eskaini. Mahai baten 
eskaera egingo dute salmenta postua eta bazkide izen-emate fitxak 
egiteko gunea jartzeko. 
 
Lanak ez bikoizteko, ondo legokela komentatu da, Udala, Kantsatzeko 
eta Intxortako Ahuntzak bilera bat eginez elkartzea, esfortzuak elkartuz, 
lanak eta ekintzak aurrera ateratzeko. 
 

 
4. Norberak dakarrena. 

- Gipuzkoako Foru Aldundiko Kiroletako Zerbitzutik jakinarazi dute 
desberdinen arteko ekimen bateratuaren bidez, jada, Gipuzkoan zehar, 
“19 Kirol Orientazio Zerbitzu” martxan jartzea lortu dutela.  Estrategia 
honetan Eusko Jaurlaritzako Osasun Publikoa, Jarduera Fisiko eta Kirol 
Zerbitzua eta Aldundiko Kirol Zerbitzua elkarrekin doaz.  2018ko 
memoria txostena, eta bere aurkezpen laburtua, jada, webgunean ditu 
Aldundiak denon eskura. 
 

- Gipuzkoako Foru Aldundiko eskola kiroleko tokiko programak eta 
udalerri txikietan kirol programa ezarri eta gara ditzaten (kirol arloko diru 
laguntzak: A.1. eranskina) diru laguntzaren ebazpena jaso dugu: guztira 
3.742.35€:  

o A.1.a) Eskola kiroleko tokiko programak gauzatzea: 1.200€ 
o A.1.d) Toki egiturak herri txikietan jarduera fisikoa eta kirola 

kudeatzeko (2.500 biztanle baino gutxiagoko udalerriak): 
2.542,35€. 
 

- Eusko Jaurlaritzako EAEko tokian tokiko parte-hartze komunitarioko 
prozesuen esparruan garatzen diren osasuna sustatzeko jarduketak 
burutzeko deialdiko oinarriak kaleratu dira.  Umeen jolas gunean bi 
elementu inklusibo eta kautxuzko lurra jartzea aurkeztuko da. Uztailaren 
29an amaitzen da eskaera egiteko epea. 
 

- Frontoiko emergentziako argiak apurtuta daudela jakinaren gainean 
daude brigadako langileak. Baloiekin joz ez apurtzeko, sare batekin 
tapatuko dira.  
 

- Frontoiko frontisa konpondu eta margotzeko aurrekontu bat eskatuko da, 
gastuaren gutxi gorabeherakoa jakiteko.  Frontisean moldaketaren bat 
egitea komeni da; lehen Mikel Elkorok petatxatu zuen horma, baina 
berriro  atera direnez zuloak konpontzea komeni da.   
 

- Orain arteko kurtsorako jardueren esku-orriko kirol atalean, 
“helduentzako  gimnasia” izendatu da, baina 2019-2020ko esku-orrian 
“gimnasia lasaia” bezala adieraztea proposatu da. 

- Eskola Kiroleko saioetan, umeekin bizikleta irteerak egiten direla 

kontutan hartuta, legalki zuzen jokatzeko nola prestatu daitekeen 
begiratu behar da.  Gai hauek tratatzeko, Eibarren kokatuta dagoen, 
eskualdeko eskola kirol bulegora deituko da. 

 
 
Beste aztergairik ez dagoenez, bilera amaitutzat ematen da. 


